
Sekretarja Rajs:  Mirëdita. Së shpejti do të përgjigjem në pyetjet tuaja.  

Ta përsëris deklaratën e Presidentit që e dha në mëngjes në lidhje me mbështetjen tone të forte 

për qeverinë e Gjeorgjisë të zgjedhur në mënyrë demokratike, për integritetin e saj territorial dhe 

sovranitetin e saj, se Rusia tash duhet t’i ndalë operacionet e saja ushtarake. Ka raporte 

brengosëse nga Gjeorgjia se Rusia nuk i ka, në fakt në pajtim me obligimin që e dhanë para 

presidentit francez – Presidentit Sarkozi, se Rusia nuk i ka ndalur operacionet saja ushtarake. Ato 

operacione duhet të ndalen dhe duhet të ndalen tash.  

Ju poashtu e dini se Presidenti ka kërkuar nga Sekretari Gejts që të menaxhojë një mision 

humanitar që do të jetë i vazhdueshëm dhe i forte, i udhëdhequr nga ushtria amerikane. Ne 

presim që Rusia  ta respektojë natyrën humanitare të atij misioni dhe se portet, linjat detare, linjat 

ajrore do të jenë të gjitha të hapura për qëllime humanitare – edhe një premtim tjetër që Rusia e 

ka dhënë te francezët.     

Dhe ju e dini poashtu se edhe unë do të shkoj sonte, së pari të takohem me Kryetarin francez dhe 

anëtarë të tjerë të qeverisë franceze në Francë. Dhe pastaj do të shkoj për në Tbilisi që ta 

nënvizoj mbështetjen e forte të SHBA për popullin Gjeorgjian dhe për qeverinë e tyre të 

zgjedhur në mënyrë demokratike. Me atë, tash mund t’i marr pyetjet tuaja.    

Po, En. 

 

Pyetje: Deri tash Rusia e ka prishur armëpushimin ose ashtu është dukur, siç thatë ju edhe 

presidenti sot. Nëse është ky rasti, pse është përgjigjja e sotme ndihmë humanitare dhe qasje të 

vazhdueshme diplomatike? A nuk është koha – a nuk ka erdhur koha që ju të thoni ose 

ndërmerni diçka që mban në vete një kanosje më të madhe?  

Dhe së dyti, në emër të Shoqatës së korespondentëve të Departamentit të Shtetit, ne fuqimisht ju 

sygjerojmë që të merrni një grup të harmonizuar të raportuesve me juve në një udhëtim shumë të 

rëndësishëm. Faleminderit.   

  

Sekretarje Rajs: Faleminderit En. Do ta lë çështjen e aranzhmaneve të udhëtimit për shefin e 

kabinetit tim, i cili është i ulur atje.  Mund ta sulmoni pas brifingut (qeshin). Mundohemi sa më 

shumë që mundemi.  Ka vështirësi logjistike për shkak të shpejtësisë që vendosëm ta bëjmë këtë, 

por do mundohemi të zgjedhim më të mirën.  

Në lidhje me pyetjen e pare, nëse në të vërtetë Rusia e ka prishur armëpushimin – dhe duhet të 

them se raportet nuk janë inkurajuese në lidhje me respektimin e armëpushimit nga Rusia, për 

premtimin të cilin e dhanë – do të shërbejë vetëm për thellimin e izolimit në të cilin po shkon 

Rusia. Do të shërbejë në thellimin e sensit shumë të fuqishëm i cili është në rritje se Rusia nuk po 

sillet si partneri ndërkombëtar që ka deklaruar se dëshiron të jetë. Dhe është e qartë për mua se 

konsekuencat e kësaj, të cilat veçmë janë të mëdha, sepse – mënyra të cilën Rusia e ka ndërmarrë 

këtë operacion ushtarak shumë më të madh se kufijtë që kanë të bëjnë me Osetinë Jugore e ngre 

çështjen e përshtatshmërisë për të gjitha aktivitetet për të cilat ka deklaruar se dëshiron të jetë 

pjesë e tyre.    

Pra do të merremi me çështjen në kohë të përshtatshme.  Për momentin, çelësi është që ta 

përkujtojmë Rusinë se ka obligim t’i ndalë aktivitetet e saja ushtarake, ta përkujtojmë Rusinë se 



nuk duhet që më tej të vazhdojë me aktivitetet që cënojnë integritetin territorial dhe sovranitetin 

e Gjeorgjisë, se nuk duhet ta përdorë fjalorin në lidhje me Qeverinë Gjeorgjiane të zgjedhur në 

mënyrë demokratike që është përdorur nga disa zyrtarë rus dhe se është koha të ndalet kjo që 

Rusia të fillojë të dale nga gropa në të cilën është futur.  

Po. 

 

Pyetje: Zonja Sekretare, pse nuk po shkoni në Moskë? Për çka shërben – nëse jeni në atë 

regjion, pse nuk shkoni që të mundoheni ta përcillni mesazhin e SHBA liderëve rus?  

 

Sekretarja Rajs: Pra, unë po shkoj në Francë pasi ne e mbështesim presidencën Evropiane, që 

është Franca, në rolin e saj ndërmjetsues. Mendoj se është më së miri që përpjekjet e tilla 

ndërmjetsuese tash të jenë në duart e francezëve.   

Në mëgjes fola në telefon me Segej Lavrov, kolegun tim nga Rusia.  Dhe ne kemi komunikim të 

hapur me Qeverinë Ruse dhe ne po komunikojmë, në nivele të ndryshme dhe nëpërmjet kanaleve 

të ndryshme, brenga jonë dhe insistimi jonë është që Rusia t’i përgjigjet obligimeve që i ka marrë 

vetëm para 24 orëve.  

Po. 

 

Pyetje: Por si mund të jeni ju një ndërmjetës i sinqertë në konflikt kur rusët ju shohin si shumë të 

afërt me gjeorgjianët? Mendoj se Lavrov tha sot se, ju e dini, për SHBA, kjo – Gjeorgjia është 

projekti i tyre i veçantë. 

  

Sekretarja Rajs: Gjeorgjia është qeveri demokratike në Kaukaz e cila i ka zgjedhur liderët e 

tyre. Ta quash projekt secilindo vend, ose çdokënd, ndoshta shkon në linjë më shumë me 

mënyrën se si Rusia mendon për fqinjët e saj se sa për për atë se çka mendon për politikën e 

SHBA.   

Po. 

 

Pyetje: Presidenti Shakashvili tha sot se Amerika po e humb të gjithë regjionin. Ai vazhdoi duke 

thënë se SHBA ka bërë gabim të madh duke dhënë një deklaratë shumë të butë nga Vashingtoni 

në fillim, e cila i dha Rusisë dritën e gjelbërt që të shkojë përpara.   

Dhe vetëm së dyti, nëse mundem, Senatorët Obama dhe Mekkejn poashtu kanë pasur biseda me 

liderët nga Gjeorgjia dhe Rusia. A ndihmon kjo apo prish punë?   

 

Sekretarja Rajs: Unë poashtu kam pasur biseda me Senatorët Obama dhe Mekkejn. Dhe unë e 

di se ata janë, në këtë moment në një diplomaci të vështirë – se ata bëjnë çështë e mundur për t’i 

mbështetur përpjekjet e Administratës. 

Së dyti, sa i përket Presidenti Shakasvili, unë sapo kisha një bisedë telefonike me të. Ai e 

mirëpriti deklaratën e Presidentit.  Mendoj se nëse shihni disa ditë më mbrapa, do të shihni se 

SHBA ka kërkuar shumë shpejt armëpushim, duke i thirur forcat të largohen në vijat e 6 gushtit. 

Ne ishim në Këshillin e  Sigurimit qysh në fundin e javës së kaluar, vetëm afër 24 orë pasi 

operacionet e mëdha ushtarake filluan dhe kemi bërë një deklaratë të fuqishme.  Nëse e Shihni 

Zal Kalizad dhe edhe deklaratat që u bënë përpara, nuk mendoj se mund të keni ndonjë dyshim, 

por se Shtetet e Bashkuara qysh në fillim kanë besuar se situate në Osetinë Jugore duhet të 

zhgjidhet dhe u zgjidh në mënyrë paqësore, siç kemi punuar me muaj të tërë; por Rusia seriozisht 

i tejkaloi, se Rusia u fut në aktivitete të cilat nuk mund thjesht të ndërlidhen me krizën në 



Osetinë Jugore. Bombardimi i caqeve civile – bombardimi i caqeve jashtë zones së konfliktit, 

disa prej të cilave kanë përdorim civil, aktivitetet në Gori, aktivitetet në Poti, shkatërimi i 

infrastrukturës gjeorgjiane – këtë janë më së paku lëvizje që kanë të bëjnë me Osetinë Jugore. 

Kështu që mendoj se SHBA e ka thënë këtë.  Ne jemi poashtu në kontakt shumë shumë të afërt 

me aleatët tone Evropian me qëllim që të mundohemi ta zgjidhim këtë ndërmjetësim javën e 

kaluar. 

Më lejoni vetëm – në lidhje me ndërmjetësin e sinqertë që ju pyetët, më falni nuk u përgjigja në 

atë pyetje.  Shikoni, gjëja më e sinqertë këtu është të reagoni ashtu siç e shihni. Dhe atë që ne e 

shohim është se ajo që ishte konflikt i gjatë dhe disi labil, në fakt, u stërzie. Ajo mundej të 

zgjidhet. Por tash, Rusia e ka shtyrë më tej kufijve të konfliktit në Osetinë Jugore.  Dhe ajo është 

ajo për çka reagoi Presidenti sot. Kjo është aryeja që njerëzit pyesin për natyrën e marëdhënieve 

të tashme me Rusinë. Për këtë shkak njerëzit pyesin për llojin e marëdhënieve që Rusia ka 

dashur të ndërtojë me komunitetin ndërkombëtar.    

Po Silvi. 

  

Pyetje: Sergej Lavrov poashtu tha se SHBA duhet të zgjedhë në mes të mbështetjes të Qeverisë 

gjeorgjiane dhe partneritetin me Rusinë në çështjet ndërkombëtare, që do të thotë se se ju nuk 

mund të llogaritni më shumë në mbështetjen e Rusisë pë Iranin, p.sh. (nuk ndëgjohet)  

 

Sekretarja Rajs: Pra , nuk dua të fus fjalë në gojën e Sergej Lavrov, por më lejoni të them këtë: 

është e çuditshme  për mua se dikush mund të besojë se Rusia është e kyçur në ndalimin e Iranit 

për të ndërtuar teknologji nukleare që mund të çojë në armë nukleare si shërbim për SHBA. Nëse 

në të vërtetë Rusia është e interesuar për një Lindje të Mesme e cila është stabile, nëse në të 

vërtetë Rusia është e interesuar në një Lindje të Mesme në të cilën aktivitetet e tilla të cilat i kemi 

promovuar në Kuartet mund tv keni ndonjë shansë, atëherë është e qartë, nuk do të jetë Lindje e 

Mesme në të cilën do të jetë Irani me armë nukleare. Dhe mendoj se kjo është arsyeja se pse 

Rusia është e involvuar në përpjekjet për ta ndalur Iranin në thyerjen e rezolutës që ka kaluar në 

Këshillin e Sigurimit.    

Ngjashëm në Korenë Veriore – nuk mendoj se Rusia dëshiron një Gadishull Korean jostabil. Pra 

le të jemi të qartë se cilat interesa po mbrohen nga partneriteti i Rusisë dhe SHBA në të cilin janë 

angazhuar në Iran dhe Korenë Veriore. Edhe njëherë, nuk është shërbim për SHBA.  

Dhe në lidhje me zgjedhjen, SHBA e ka bërë të qartë se po qëndron pranë qeverisë gjeorgjiane të 

zgjedhur në mënyrë demokratike. Ky është një fqinj i vogël i Rusisë.  Është vend i cili ka bërë 

përmirësime të konsiderueshme ekonomike. Ende po mundohet t’i sigurojë institucionet e saj 

demokratike dhe ne kemi punuar me Gjeorgjinë në lidhje më këtë. Por nëse dikush prej nesh do 

të kishte dyshime në lidhje me mbështetjen tone për Gjeorgjinë, ju duhet ta shikoni faktin se 

është shtet për Sfidë të Mileniumit, që ështe një nga  shenjat më të rëndësishme që SHBA mund 

të bëjë për atë se ne besojmë në ardhmërinë e atij vendi.      

Po. 

 

Pyetje: Zonja Sekretare, kam dy pyetje. Së pari, Presidenti Gjeorgjian ka thënë sot në mesditë se 

forcat e SHBA do t’i kontrollojnë aeroportet dhe portet në Gjeorgji. Së dyti, a keni ndonjë 

reagim në lidhje me vendosjen e marëdhënieve diplomatike në mes të Sirisë dhe Libanit? 

 

Sekretarja Rajs: Pra, në të fundit, ne një kohë të gjatë kemi qëndruar mbas normalizimit të 

marëdhenieve në mes të Sirisë dhe Libanit në bazë të barazisë dhe respektimin e sovranitetit 



libanez. Një nga hapat që është kërkuar për një kohë të gjatë  është vendosja e një ambasade të 

duhur për Sirinë në Liban, dhe anasjelltas. Tash që Siria do ta demarkojë kufirin në mes të 

Libanit dhe Sirisë dhe do ta respektojë sovranitetin eSirisë në mënyra të tjera, atëherë kjo do të 

jetë hap i parë shumë i mire.   

Në lidhje me pyetjen e parë, mendoj se Presidenti ishte shumë i qartë në lidhje me natyrën e këtij 

misioni. Ne presim që linjat ajrore, linjat tokësore, linjat detare të jenë të hapura për aktivitete 

humanitare. Por mendoj se Pentagoni veçmë është përgjegjur, duke nënvizuar se nuk është 

qëllimi i SHBA në donjë farë mënyrë të marrë kontrollin e objekteve, objekteve të porteve ose 

ngjashëm.  

Do të kthehem. Po.  
 

Pyetje:  Rusët thonë se me lehtësimin e kthimit të trupave gjorgjiane nga Iraku, ju më jeni 

involvuar në konflikt.  Cila është përgjigjja juaj për  këtë? 

Sekretajra Rajs:  Ne bëmë marrëveshje me Gjeorgjinë në kohën e vendosjes të trupave 

gjeorgjiane në Irak se nëse qeveria gjorgjiane kërkon kthimin e tyre për shkaqë që ajo mund t’i 

konsiderojë prioritet, se ne – ne do ta bënim atë, do të ndërmjetësonim.  Pra ne e përmbushëm 

marrëveshjen.  Një gjë që ia thash kolegut tim rus, që e kanë thënë edhe të tjerë, ishte se nëse ka 

ndalim të zjarrit, sikur duhet të jetë dhe sikur Rusia ka thënë se i ka ndaluar operacionet 

ushtarake, atëherë kthimi i këtyre forcave nuk duhet të shkaktojë brengë për askënd.  Pra ne 

vetëm e respektuam marrëveshjen.   

Po. 

Pyetje:  Zonja Sekretare, ju faleminderit.  Sot është ditë zie në Rusi për shkak të humbjeve të 

shkaktuara nga agresioni rajonal i gjorgjianëve ne Osetinë e Jugut.  Ju mirë e dini këtë.  A e 

pranoni sa kishtje humbje?  Poashtu, është raportuar se para luftës, SHBA po nxitnin gjeorgjianët 

të mos- të mos u përgjigjen provokimeve, të mos bëjnë asgjë me ngutje.  Pra të gjithë e dimë se 

çfarë bënë gjorgjianët më në fund.  Si ndodhi kjo? Poashtu, a u deleguat përgjegjësi zyrtarëve më 

të ri, siç thuhet?  Ose, para luftës, a u dëgjonin gjorgjianët, apo nuk i ndoqën sygjerimet e juaja, 

ao ndoshta sygjerimet e vërteta ishin të ndryshme nga ato që i deklaruat publikisht? 

Sekretarja Rajs:  Para së githash, më vjen shumë keq për çfarëdo humbje të jetëve të 

pafajshme, në cilëndo zonë të konfliktit, qoftë në Gjeorgji apo në pjesë tjetër të kapluar nga 

conflikti.  Kjo është një arsye pse është shumë e rëndësishme t’i vehet fund luftimit.    

Para do kohe gjeorgjianët u pajtuan për ndalim të zjarrit dhe tërheqje të trupave të tyre në vijat e 

6 gushtit.  Rusia duhët të bëjë të njëjtën gjë dhe ajo duhet të respektojë marrëveshjen që e bëri 

më presidentin e Francës.  Sa i përket diplomacisë amerikane në lidhje me këtë konflikt, duhet të 

kuptoni se ky ka qenë një rajon jostabil për një kohë.  Ka qenë jostabil për më tepër se dhjet vjet.  

Ne jemi munduar të propozojmë dhe të prezentojmë më tepër plane paqësore.  Kishte plan 

gjorgjian për Osetinë e Jugut të cilin SHBA u mundua ta shtyjë.  Edhe unë isha në Gjeorgji dhe 

se bashku me Ministrin e Jashtëm të Gjermanisë, Frank-Ëalter Steinmeier, u munduam të 

krijojmë një plan paqësor, për t’u zgjidhur konflikti.  Pasi që mendoj se të gjithë pajtohemi se 



kishte rrezik në këtë rajon, kishte  batica dhe zbatica, dhe ishte situatë e rrezikshme.  Si thash, kjo 

është një çështje që, pot të ishte për Osetinë e Jugust, do të mund të zgjidhej brenda kufijve të 

caktuara.  Paqëruajtësit rus ishin në rajon, ajo është e vërtetë.  Dhe Rusia fillimisht tha se duhet 

të veprojë për të mbrojtur paqërruajtësit e vet dhe popullin e vet.  Mirëpo atë që e bëri Rusia 

është përtej çdo gjëje që kushdo mund të thotë se është për mbrojtjen e popullit dhe 

paqëruajtësve.  Në të vërtetë, me prolongimin e konfliktit, të pafajshmit në atë zonë vehen në 

rrezik.  Pra, edhe një herë, do të ishte më se e dobishme dhe absolutisht e nevojshme në këtë 

moment, dhe SHBA insiston që Rusia të respektojë obligimet që i morri mbi vete para 24 orësh 

për ndalimin e operacioneve ushtarake. 

Pyetje:  Zonja Sekretare, shume njerëz në Ëashington thonë se atë që e bëtë pas 11 shtatorit nuk 

ishte në proporcion me kërcënimin apo humbjen aktuale që pësuat.  Pra rusët po mundohen të 

sigurojnë forcat e veta, qytetarët dhe paqëruajtësit.  Dhe ata- ata po lëvizin, po krijojnë një zonë 

sigurie.  Çka nuk është në rregull me atë?  Pse nuk mund ta bëni këtë në- - 

Sekretarja Rajs:  Unë nuk do të qëndroj këtu duke gjykuar çdo operacion ushtarak të Rusisë.  

Do të them se kur fillon të bombardosh limane dhe kërcënohesh se do të bombardosh aereporte, 

dhe bombardon një qytet si Gori dhe me manevra sjell trupa ushatarke në vijën perëndimore të 

Gjeorgjisë, duke ngushtuar rrugët kryesore mes Gjeorgjisë- mes Tbilisit dhe Gorit, atëherë ajo 

është përtej çfarëdo gjëje të nevojshme për mbrojtjen e paqëruajtësve rus.  Mu për këtë shkak 

bashkësia ndërkombëtare dënon veprat e Rusisë.   

Ky nuk është viti 1968 dhe invazioni i Çekosllovakisë, ku Rusia mund t’u kërcënohet fqinjve të 

vet, të okupojë kryeqytet, të rrëzojë qeveri, dhe të kalojë e padënuar.  Gjërat kanë ndryshuar.  

Pra, atë që Rusia mendoj se po e sheh është se përderisa kjo është në lidhje me Osetinë e Jugut, 

apo ndoshta Abhazinë, të pranojmë se është koha për t’i kthyer forcat prapa.  Të pranojmë se 

është- para së gjithash t’I vëndojmë fund lufimit, t’i kthejmë forcat në pozitat e 6 gushtit, dhe 

pastaj të kemi ndërmjetësim ndërkombëtar për të zgjidhur këto konflikte në kontekst të 

integritetit territorial dhe sovranitetit të Gjeorgjisë.   

Unë plotësisht kuptoj se populli i Osetisë të Jugut dhe populli i Abhazisë kanë brenga dhe 

ankesa, dhe ato mund të shqyrtohen me ndërmjetësim ndërkombëtar.  SHBA gjithmonë kanë 

pasur qëndrim të fortë për trajtimin e drejtë të minoriteteve.   

Po, Helena? 

Pyetje:  Thatë se ky nuk është viti 1968, ku Rusia mund të bëjë diçka dhe të kalojë a padënuar, 

dhe folët për pasojat, mirëpo duhet të presim që t’i shohim ato.  Kur, edhe sa do të bëjë Rusia 

para se të shohim Shtetet e Bashkuara të ndërmarin diçka? 

Sekretarja Rajs:  Më lejoni ta zgjëroj komentin, Helena.  Shikoni, Rusia sot, dhe këtë e kam 

thënë shumë herë, nuk është Bashkimi Sovjetik, dhe kjo do të thotë shumë gjëra.  Mirëpo njëra 

nga gjërat është se Rusia ka kërkuar intëgrim, siq that edhe presidenti më herët, në institucionet 



diplomatike, politike, ekonomike, të sigurisë në sistemin ndërkombëtar.  Dhe ajo këtë e ka 

karkuar për arsye se është në interest ë Rusisë, në rast se mendon të modernizohet dhe të bëhet 

shtet plotësisht funksional.  Pra do të them, dhe mendoj se ju do të – nëse e lexoni deklaratën e 

presidentit, është e qartë se ekziston rreziku.  Pra tani nuk do të ndërhyj me tëpër.  Mendoj se 

duhet të koncentrohemi në ndalimin e operacionece ushtarake ruse.  Duhet të koncentrohemi në 

kthimin e forcave në vijat e 6 gushtit.  Ne do të koncentrohemi në mbështetjen e fuqishme të 

ndërmjetësimit françez dhe qeverisë të Gjeorgjisë të zgjedhur në mënyrë demokratike, për 

ballafaqimin me çështjet humanitare të gjorgjianëve dhe çka do t’u nevojitet për rikonstruim.  

Mirëpo mendoj se nuk ka dyshim se Rusia me veprat e veta ka vënë në pyetje dëshirën e saj për 

t’u integruar në këto institucione.  Shpresoj se nuk do të vazhdojnë të thellojnë këtë dyshim.  Dhe 

siq thash, ata do të ndërpresin këtë, dhe do të ndalen së gropuari.   

Po.   

Pyetje:  Zonja Sekretare, thatë se, përsëri, se nuk është viti 1968, mirëpo ju ka disa muaj që i 

ndiqni veprimet e Rusisë ndaj Gjeorgjisë.  Zyrtarë në këtë ndërtesë kanë shprehur brengat jo 

vetëm për Osetinë e Jugut por edhe për intencionet ndaj Gjeorgjisë.  Pas këtyre sulmeve zyrtarët 

kanë thënë se duket se është punë e planifikuar, dhe shkathtësia me të cilën forcat ruse hyrën në 

Gjeorgji tregojnë se nuk ishte çështja vetëm për Osetinë e Jugut, por diçka më tepër.  Si u bë që 

SHBA të mos i lexojë sinjalet se kjo ishte çështje e invazionit të Gjeorgjisë?  A mendoni se rusët 

konsiderojnë se është viti 1968 dhe po mundohen të kryejnë invazion mbi tjetër- a ka brenga se 

mund të kryejnë invazion mbi vende tjera, si për shembull mbi Ukrainën apo pjesë tjera, ku kanë 

qytetarë për të cilët kinse brengosen— 

Sekretarja Rajs:  Unë me të vërtetë besoj se rusët kuptojnë se nëse teprohet do të ketë 

konsekuenca serioze për pozitën e Rusisë në sistemin ndërkombëtar, për të cilën mendoj se veç 

më ka patur konsekuenca, si edhe për shpresat që Rusia mund t’I ketë për integrim të plotë në 

sistemin ndërkombëtar në të ardhmen.   

Sa i përket asaj se çka solli deri këtu, ka kohë që jemi brengosur, mendoj se do të kujtohesh Eliza 

se biseduam për dekretin e presidentit Putin të 16 prillit.  Biseduam për trupat që u vendosen në 

vijat hekurudhore.  Biseduam për të ashtuquajturin përforcim të paqërruajtësve.  Dhe 

vazhdimisht kemi biseduar me rusët për të të gjitha ato elemente.  Ky është rajon jostabil, dhe ajo 

që ndoshi këtu mundej të mbahet nën kontroll mirëpo për vendimin e Rusisë të tejkalojë kufijtë e 

asaj që ka të bëjë me Osetinë e Jugut dhe të përdorë taktika joproporcionale dhe forcë 

joproporcionale.  Nuk mendoj se dikush nuk e vuri re se rusët po bënin shtypje- apo 

mundoheshin të bëjnë shtypje për Osetinë e Jugut apo Abhazinë.  Unë kisha disa diskutime me 

kolegun tim rus mu për këtë çështje.  Mirëpo përsëri, është e qartë se Rusia mund të përdorë 

fuqinë e saj rajonale ushtarake në këtë mënyrë dhe kundër një fqiu të vogël.  Çështja se Rusia 

mund të bëjë këtë dhe të mos ketë pasoja, ose se Rusia mund të bëjë shtypje aq të madhe dhe të 

mundohet të shkatërojë Gjeorgjinë, mendoj se ajo është diferenca.  Rusia nuk mund të ketë 

sukses në këtë.   



Pyejte:  Mirëpo, çka nëse nuk u bëhet vonë për konsekuencat? Mendoj, SHBA- Rusia qartë… 

 

Sekretarja Rajs:  Do të shohim.   

 

Pyejte:  Zonja Sekretare, është qartë se Rusia përkundër paralajmërimeve të vazhdueshme nga 

SHBA për të mos shkuar aq larg, zgjodhi të eskalojë konfliktin, edhe përkundër kërcënimeve për 

pasoja nga Shtetet e Bashkuara dhe Evropa.  Pra, çka nëse nuk u bëhet vonë për pasojat? 

Sekretarja Rajs:  Kam dëgjuar presidentin rus të thotë se- se operacionet ushtarake kanë 

mbaruar.  Po them se është koha që presidenti rust ë mbajë fjalën që ka dhënë.   

Pyetje:  Mund të pyes? 

Sekretarja Rajs:  Po. 

Pyetje:  (Nuk dëgjohet) 

Sekretarja Rajs:  Do të përgjigjem- në rregull, të dyjat.  Urdhëroni.   

Pyetje: Në lidhje me Ballkanin Zonja Sekretare, a keni diçka të thoni në lidhje me çështjen e 

emrit në mes Athinës dhe Shkupit dhe në lidhje me çështjen irredentiste të ngritur ditë më parë 

nga kryeministri i Shkupit, Nikolla Gruevski, kryeministrit grek Kostas Karamanlis, në një 

periudhë kyçe në të cilën Shkupi dëshiron të bëhet anëtare e NATO-s? 

Rajs: Të – Do të duhet të rikthehem për një moment. Në lidhje me Maqedonië, në regull. 

Shikoni, ju e dini qëndrimin tonë, i cili është se Maqedonia duhet të anëtarsohet në NATO. Ky 

ishte qëndrimi në Bukuresht.   

Shpresa është se çështja e emrit mund të zgjidhet shumë shpejt tash. Kam biseduar edhe me 

kolegët e mi grek. Maqedonasit ishin këtu. Kjo është diçka e cila nuk duhet ta pengojë 

anëtarsimin e Maqedonisë në NATO, dhe kjo është ajo për çka ne punojmë. 

Dhe dua të theksoj, të bëj një lidhje në mes të dy diskutimeve, njër prej arsyeve të Planit 

Aksional për anëtarsim në NATO, dhe në fund, për anëtarsim në NATO, është ajo që ju jep 

mundësi shteteve t’i tejkalojnë vështirësitë afatgjate, dallimet dhe konfliktet nën ombrellën e një 

organizate kolektive të sigurisë, organizate të demokracive për mbrojtje.  

E kam theksuar më pare se nëse kishte thënë dikush se do të mund të zgjidhen, p.sh. dallimet në 

mes të Hungarisë dhe Rumanisë, në mes Bullgarisë dhe Turqisë në mënyra paqësore – askush 

nuk do ta besonte kur u nda Bashkimi Sovjetik. Por në fakt, nën ombrellën e NATOs, ajo ka 

ndodhur.  



Pra nëse tash shihni në Evropën Qëndrore dhe Lindore, një gjë e cila është shumë e ndryshme 

vetëm nga disa dekada më parë, është se vendet të cilat u çliruan pas ndarjes të Bashkimit 

Sovjetik dhe Paktit të Varshavës, vendet si Republika Çeke, Hungarija, Polonia, shtetet Baltike 

dhe aspirantët – Shqipëria, Kroacia dhe Maqedonia dhe të tjerat – e kanë bërë tranzicionin dhe 

po e bëjnë tranzicionin drejt institucioneve transatlantike.  

Ajo u jep mundësi njëkohësith t’i zgjidhin dallimet dhe të kenë arsye, stimul për reforma të 

brendëshme dhe demokratizim të mëtutjeshëm, marrëdhënie të drejta në mes udhëheqësve civil 

dhe ushtarak e kështu me radhë.  

Për këtë arsye Plani akcional për anëtarsim ka qenë aq i vlefshëm. Dhe kjo është arsyeja se pse 

Shtetet e Bashkuara vazhdojnë të qëndrojnë pas Planit aksional për anëtarsim për Gjeorgjinë the 

Ukrainën.  

Çarli, pyetja e fundit për ty. 

Pyetje:   Po.  Disa herë përmendët se Rusia mund të bënte atë që tha se dëshiron të bëjë dhe të 

ndalet, dhe se ata e tëpruan.  Si, mes tjerash, analist i çështjeve ruse dhe para asaj i çështjeve 

sovjetike, për çka mendoni se bëhet fjalë?  Në fakt, pasi që vazhdojnë, për çka bëhet fjalë?  Dhe 

sa kohë mendoni se do t’u duhet për t’ia arritur qëllimin që kanë? 

Sekretarja Rajs:  Ata i kanë thënë presidentit françez se operacionet ushatarake kanë marrë 

fund.  Mendoj se këtë e kanë thënë duke ditur se çka bëjnë forcat e tyre ushtarake, pra mendoj se 

do ta mbajnë betimin.  Tash nuk do të spekuloj mbi motivet e Rusisë, mirëpo do të them këtë.  

Në rast se duhej të ketë ndonjë porosi përtej konfliktit të ngrirë të Osetisë Të Jugut dhe Abhazisë, 

porosia nuk është se Rusia mund të përdorë fuqinë ushtarake në mënyrë brutale kundër një shteti 

të vogël fqinj.  Porosia është se Rusia ndoshta nuk ka pranuar se është koha të lihet prapa Lufta e 

Ftohtë, dhe se është koha të lëvizet drejt një epoke të re në të cilën relacionet mes shteteve 

bazohen në barazi dhe sovranitet dhe integrim ekonomik. 

Rusia ka thënë se kjo është ardhmëria që e dëshiron, se kjo është ardhmëria që e dëshiron në UE, 

me Shtetet e Bashkuara dhe me shumë organizata ndërkombëtare.  Pra porosia, për fat të keq, e 

cila dërgohet është se duhet të mendohet për atë se a do të angazhohet Rusia për vepra që do të 

mundësonin involvimin e saj në këto institucione. 

 

Ju faleminderit.   

 


